Тема. Сүз төркемнәре темасын кабатлау-гоумимиләштерү
Максат: Укучыларның сүз төркемнәре турындагы белемнәрен ныгыту; мәгънәләре, нинди сорауга җавап бирүләре, грамматик билгеләре буенча сүзләрне төркемнәргә бүләргә өйрәтү; укуга җитди караш,игътибарлылык тәрбияләү; бер-береңнең фикерен хөрмәт итеп, килешеп эшләү күнекмәсен үстерү; яңа белемнәрне үзләштерү; балаларның иҗади фикерләү сәләтен тикшерү.
Материал. 3 нче сыйныф өчен “Татар теле” дәреслеге, С.Г. Вәгыйзовның “Кызыклы грамматика”  китабы.
Дәрес барышы:
I. Оештыру моменты. Психологик уңай халәт тудыру.

1. Кереш сүз.
- Балалар, телебез шома һәм матур булсын өчен дәресебезне тизәйткечтән башлыйбыз. (экранда чыга)
“Тиз әйт! Тиз әйт!
Тизрәк! Тизрәк!
Тиз! Тиз! Тиз! - ди
Тизәйткеч.
Тизәйткеч ул,
Тиз әйттереп,
Телебезне төзәткеч.
II. Дәреснең тема һәм максатын  әйтү.
- Укучылар, экрандагы хәрефләргә игътибар итегез әле. (Экранда түбәндәге хәрефләр язылган: з у с д о р г ы м н а р ы). Сез бу хәрефләрнең парларын әйтергә тиешсез. Нинди сүз килеп чыкты?

- Сүз төркемнәре. Димәк, без сезнең белән сүз төркемнәрен кабатлаячакбыз.

- 2 нче сыйныфта сүзләрне, грамматик мәгънәләренә карап, төркемнәргә бүлгән идек. Шул төркемнәрне исемнәрен искә төшерик. Аның өчен түбәндәге биремне эшлибез. (Экранда сүзләр чыга).
1. Әни, Азат, сандугач, сыерчык, төлке, аю, йокы, Чистай.
2. Ак, татлы, әче, җиңел, авыр, кыю, куркак, юан, нәзек.

3. Ура, себерә, юа, йөгерә, бөгелә, йоклый, җырлый, шатлана.

(Җаваплар тыңланыла.Сүз төркемнәренең гр.билгеләре искә төшерелә.)
- Димәк, нинди сүз төркемнәрен өйрәндек? (Экранда  чыга)
III. Алган  белемнәрне актуальләштерү.
Текст  буенча   эш.
- Эчтәлеге буенча әңгәмә.
- Төркемнәрдә эш (эзләнү)
1 нче төркем-исемнәрне, 2 нче төркем – сыфатларны, 3 нче төркем – фигыльләрне сайлап алырга тиеш.
Физминутка.(экранда чыга.)

2.  Ә  хәзер һәрбер сүз төркеменә аерым тукталабыз.
- Исемнең нинди билгеләрен өйрәндек?

- уртаклык һәм ялгызлык исемнәрне;

- күплек һәм берлек сан;

- килеш;

Экранда текст чыга.
Мин, Фәрит һәм Нәфисә Казанга киттек. Шәһәр һәм матур. Без анда Г.Тукайга, М.Җәлилгә куелган һәйкәлләрне карап йөрдек. Казан – безнең башкалабыз. Ул –Татарстандагы иң  зур шәһәр. (Тексттан югарыда  китерелгән билгеләр табыла)
- Укучылар экранга карыйбыз. Р.Фәйзуллин “Кичке төсләр”.
Бу шигырь кайсы ягы белән кызыклы?

- Нинди сүз төркеме  юк? (җаваплар тыңланыла)
3.  Фигыльләрнең  нинди билгеләрен өйрәндек?
- барлыкта, юклыкта;

- зат-сан;

- заман;

Экранда Ш.Галиевның  шигыре чыга. Грамматик билгеләре табыла. Мәкальләрдә фигыльләрнең заманы билгеләнә.

4. Бу хәрефләрне  нинди ике төркемгә бүлеп була?

а р с ы
а   ы – сузыклар

р   с – тартыклар
- Нинди сүз төркеме  яшерелгән? (сары)

- сыйфат.

- Сыйфатлар предметларның билгеләрен  белдерә. Нинди сыйфатлар була? (җаваплар тыңланыла)
Экранда Ә.Бикчәнтәеваның “Дәү әнием” шигыре чыга. Укучылар төшеп калган сыйфатларны  куялар.

- Мәкальләрне язып бетерергә (экранда чыга).
Теле озын кешенең акылы ... булыр.
Яңа дустым булды дип, ... дусны ташлама.
Сүзнең  кыскасы, бауның ... яхшы.
IV. Белем-күнекмәләрне  ныгыту. Тестлар белән эш.
V. Йомгаклау.
1. Рефликсив-бәяләү этабы.

2. Өй эше. Һәр  сүз  төркеменә  кергән 5сүз язарга. Һәм алар белән җөмлә төзергә.
